Yoncescanni Tussi Lunstan.

Yoncescanni tussi lunstanni chagdissi skor.

Tsoo Yeshui skutshabs Yohananni i chagdispo khon margadpo yan Tsoo Yeshu
mashike skorla gamoe nastshul shadcessi phia Padmos zerse tsholinnika tsonla
kagste yodtus dia dzads.

Chossi nanna khaspa manpoe Yohananni i chagdispo Rommi gyalpo
domishianni wansul nanpe tusla (Yanna Yeshu tonste sontea zhanste stinne, lo 62
si nyekhorla) dia dzadte innog zerranog, nam Mashikapagunnika rdugnalli tuspo
gyasin yodpin.

Mayon lunstanni speche gozuggika, i lonbo Tsoo Yeshui kane khadanna
Asiae chostshogs rdunni phia inkhanbo nadanna gyus charug. Tsoo Yeshui i
chostshogsgunla khongunni las khaciggi phia stodpa yarn khaciggi phia khaskyea
dzadin, yoncescanni rdugnalli nanna tadpa stanpo borcesla spospa saldug.

| lunstanni maonspe tussi skorla shaddug, kabo ni itusla mashikeka tadpa
cokhangunla rdugnal cunkhan tsogs thame tuslan cuncespo innog. Yohananni
Konchoggi migun tan Tsoo Yeshu nyiskoa gyabgal cokhanni mizhig yoncessi skorla
moldug, kaboe wan nyampo mitshanmaa khoa colcugin, yan macolkhan tshanma
sadin. Khoe Tsoo Yeshu tan khonni migunni gyabgalla nolin, innan Tsoo Yeshu
mashike kho tan shetan nyiskoa phamkalla dzadin. Tsoo Yeshui gyabne danskhan
tshanma jigsten soma zhanna dzadkhanni nanna Tsoo Yeshu tan Konchog nyampo
dugin, karu Konchoggi cisathogne phances tan zhide gun khyonna dzadin.

I lunstanni nanna Mashikapagunni phia khagcan labzhabo ni, Tsoo Yeshua
gyabgal cokhangunni wansulin Konchoggi migun sadnan stinjugpoeka Konchoggi
khongun tan shetanla phamkalla dzadte khonranni migun khamzan nyampo
khonran yodsa khyerra dzadin..

Yeshu mashike maon lunstan dzads.
1:1ne 3

1 ige, Yeshu mashike maon lunstan dzadkhanbo innog, kabo Konchoggi
1 gyogspa cungoshescangun mashike zhabstogpagunla shadcesla Yohananla
salla dzadte in. Yeshui i maon lunstanbo, khonni zhabstogpa Yohananla stanna
dzadcesla khonranni phonya kalla dzads. 2Da Yohananni i thonkhan tshanmaa
spanpo tannad, yan ne khyozhagunla Konchoggi ka tan Yeshu mashike spanpo
salla dzadkhan gunni skor shaddad. 3| maon lunstanni ka silte shadkhangun
cinlabscan yan lonboa nyante tenanna zerte yodkhanboeka laglen cokhan
tshanman cinlabscan in, ciazerna yoncescanni i tuspo ma nyemoa lebste innog.

Yoncescanni tus 1 2

Chostshogs dunla Yohananni zhulon.
1:4 ne 8

4Da Yohananni i igebo Asia nanna yodkhanni chostshogs dunla diad. Konchog
dagsa zhugste yodkhan, snunla zhugste yodpin, yarn skyodcescan tan khonranni
zhugsthissi dunla yodkhanni thugnyid rdun gunni chogsne khyozhagunla thugrje
tan zhide salshig, ®yan Yeshu mashike chogsnean. Khon ni lokhyelcanni spanpo,
tanporan shikhangunni tone sontea zhanskhan, yan jigstenni gyalpogunni
wansulpa zhugste innog.

Nadangunla camspa coa dzadkhan, yan khonranni sogpo cinba salte nadangun
nadangunni sdigpane thar cugga dzadkhan, 8 nadangun khonranni Konchog tan
yabba zhabstog zhucessi phia lama tan gyalkhaggi migun coa dzadkhanni Yeshu
Mashikaa spal tan) wangun tusgyunnegyun thobshig, amen.

7 Ltosshig, khon sinnika zhugste phebsdug.

Mitshanme khon jalin,

Yan khonna rdun tsugkhangunnian.

Khonni zhaste jigstenpa tshanme rdugpo coin.

Tebo tantan dubin, amen.

8 Tsoo Konchoggi moldug, "Na ni alpha tan omega: gozug tan stinjugbo in. Na ni
dagsa yod, snunla yodpin yan yoncescan tarn kunwar Konchog in.

Tsoo Yeshui chostshogsgunla zhulon.
1:9 ne 20

9 Yeshu mashikeka tadpa yodcespoe, khyozhagunni rdugnal, Konchoggi gyalsid
tan zodsems nyampo rdugnal khurcessi nanna na Yohanan khyozhe spun tan topa
in. Ne Konchoggi ka shadces tan Yeshui skorla spanpo tancespoe, naa chadpa
tanste tsholin? Padmos zerkhannika khyerte bors. 1° Zanyima kabo Tsooe zhag
in te zhagga neka Konchoggi dampe thugnyid babssa dzadte ne naranni gyabne
tunskad tsogs skad tagpozhig tshor. 1! Yan te skadpoe naa mollarag, "Khyoranni
thoncescangun shogrillika Griiste ephesas, Smirna, Pergamum, Thiatira, Sardis,
Philadelphia tan laodikii chostshogs rdunkoa kol."

12De naa zhalta salkhanboa ltacesla gyurracig, naa serri odstags rdun thor).
3Yan ne te odstaggunni tone "Mirigssibu tsogsshig,”" zhanste jal. Khonni namzaa
ma rinmo zhab tshogpa lebkhan yan serkudla laskhanni shal khonni shangagga
salla dzadte dug. '*Khonni u tan usabo, Baal ya kha karpo tsogs, yan khonni
scanbo me tagpo barkhan tsogs dug. '® Khonni zhabspo, me nanna sagkhanni
ragan tsogs Idanshan thondug, yan khonni sunskadpo chu tagpo gyugkhanni skad
tsogs rag. '® Khonni chag yaspe nanna skarma rdun namste dug, yan khonni

21:9 thaa tshanma chui skorte yodkhanni sakyad
b1:13 Danielli speche 7:13

Yoncescanni tus 1-2 3

zhalne khaa nyiscanni rai nonpo bindug. Khonni zhaldonbo nyingunni nyime odzer
tsogs dug.

17 Khon jallacig, na khonni zhabssi dunla shikhan tsogsla gyelson. Innan khonni
khonranni chag yaspabo neka borra dzadte mols, "Jigs majigs! Na ni tanpo tan
stinjugpo in. ' Na sog salkhanbo in, na shite medpin, ta ltos, na tus gyunnegyunni
phia sontea lusin; yan shices tan shikhangunni nasseka naa warn yod.

19 Khyoranni thonkhan, dagsa cunin yodkhan tan stinne cuncescan gun Griis.

20 Khyoranni ne lagpa yaspe nanna yodkhanni skarma rdun thonkhan tan serri
odstags rdunni sanwabo ibo in: skarma rdunko ni, te chostshogs rdunni phonyagun
yarn odstags rdunko ni, te chostshogs rdunbo in.

Ephesassi chostshogsla zhulon.
21 ne7

" Ephesassi nanna yodkhanni chostshogssi phonyaa ibo Griis.

2 "l lonbo lagpa yaspe nanna skarma rdun khurte serri odstags rdunni toa dulin
yodkhanni chogsne in. 2Khyozhe kagspoe skabsla stsondus sante yan snyinrus
nyampo las cocesgun naa gyusyod. Khyozhe minangun san mathubkhanboan na
gyusyod, kagunni Yeshui skutshabs in zerrad innan manog. Khyozhe stagcad
coste tegun zunba inkhanbo sheste innog. 3 Khyozhe ne phia zodpa nyampo bardo
khurin yan na phan maphanna ne gyabne duls.

4Innan khyozhagunni na goma tsogssi camspa micocessi phia ne khyozhugunni
gyabgalla skyon kallad. ® Khyozhagun ma thonpone budte inkhanbo idtu cos.
Gyodpa coshig, yan snunma tsogsla lasgun coshig. Kaltes gyodpa macona,
na yonste khyozhagunni odstagpo nasse kane thenin. 6 Innan khyozhagunni
Nikolaipagunni las nanpagunla naphrad corug, nean teboa naphrad coad, te
laspoa stodpa thobcessi ospa innog.

”Namcog yodkhangunni nyonshig. Konchoggi thugnyiddi chostshogsgunla
molkhangun nyonshig. Gyalkhaa thobkhangunla Konchoggi tshassi nanna
skyekhanni, soggi Icanme shintog zacesla thobtan ne tanin.

Smirna chostshogsla zhulon.
2:8 ne 11

8| igebo smirne nanna yodkhan chostshogssi phonya Griis.

I lonbo tanpo tan stinjug inkhan yan shite medpin innar ta dagsa sonpo
yodkhanboe chogsne in. @ Khyozhagunla rdugnal tan rdugpo yodkhanbo na
gyusyod, innan semsnyiddi thogne khyozhagun chugpo dug. Khorangunla
Yahudapa zerkhangunni, khyozhagunni scodpe skorla nanpa zerkhanboan na
gyusyod. Khongun Konchoggi manpa, shetanni chostshogs innog. 1° Khyozhagunla
rdugnal thoncescanboa majigsshig. De zerrad, rduddi gobe khyozhagunni tadpaa
stagcad cocessi phia khyozhaa tsonkhanni nanna kagin, yan khyozhaa, zhagma
rcu tshagpa nags stanin. Shices yodnan kaltes khyozhagun tadpe nanna stanpo
dugna, ne khyozhagunla thamedpe mitshee thorshogpo tanin.

" Namcog yodkhangunni nyonshig, Konchoggi thugnyiddi chostshogsgunla
molkhanbo nyonshig. Gyalkhaa thobkhangunla shices nyispa zerkhanni thamedpe
chadpa phogcessi thonnoms miyon.

Pergamummi chostshogsla zhulon.
2:12 ne 17

121 igebo Pergamummi chostshogssi phonya Gris.

| lonbo, khaa nyiscanni rai nonpo inkhanboe chogsne in. 13 Khyozhaa dugste
yodse nassaa shetanni thissi sakyad inkhanbo na gyusyod. Innan khyozhe tadpa
maphanna ne minni nanna tanpo dugs nam ne lokhyelcanni spanpo Antipassan
khyozhe gyalse nanna sads, karu shetanni wansulladpin.

41nnarn naa khyozhe gyabgalla skyon kalces khacig yod. Khyozhe, lunstonpa
Baalammi labzha tankhan topa khaciggi gyabgal coa mirug. Baalammi gyalpo
Baalagga Israelpagunla skunda chodpa phulkhanni zangun zaces tan lusdel nanpa
cocugste sdigpe nanna gyel cugcespo labs. '® Tenna tsogsla, khyozhagunni toa
Nikolaipagunni labkhanni lam nanpeka dulkhan riggan yodte innog. '® Gyodpa
coshig, te manna na gyogspa khyozhagunnika yonste ne khe nanne binkhanni rai
nyampo tegunni gyabgalla nolin.

17 Namcog yodkhangunni nyonshig, Konchoggi thugnyiddi chostshogsgunla
molkhangun nyonshig. Gyalkhaa thobkhangunla ne sanwe tagi manna zerkhan tan
mirn soma skoskhanni rdoa karpo tanin, tenna rdoa thobkhanboa mane yansuan te
minbo mishes.

Thiatiri chostshogsla zhulon.
2:18 ne 29

18] igebo thiatiri chostshogssi phonya Griis.

I lonbo, Konchoggi butsha kaboe miggun meldab tsogs yan kanpagun, laglag
ragan tsogs yodkhanboe chogsne in. '® Khyozhagunni cespa, tadpa, zhabstog
coces, yan snyinrus nyampo las cokhangun na gyusyod, kagun khyozhagunni
dagsa snunni san manna coin yodte innog.

20 Innan naa khyozhagunni gyabgalla skyon kalces riggan yod: khyozhagunni
lunstonma in zerkhanni bumo Yezibelli gyabgal coa mirug. Khoranni labzha gyudte,
khoe ne zhabstogpagunla lusdel nanpa coces tan skunda chodpa phulkhangun
zaces labste, sdigpe chogsla thidte khyerdug. 2! De te bumoboa gyodpa cocessi
skabs tanspin, innan khoa gyodpa conyin midugpin. 22 Tennaboephia ne te
bumoboa zumo yoncugin, yarn kaltes te bumo nyampo lusdel cokhangunni gyodpa
macona, khongunnan sante nagsbardo thonin. 23 De te bumoe lobtugsgunla
chadpa tanste shicugin. Tene na, snyin tan samba gunla stagcad cokhan yan
tshanmala ranranni lassi nanzhin dasbu tankhan inkhanbo chostshogsgunni hago
thubin. 24-25 Innan thiatiri chostshogssi nanna Yezibelli labzhagunni lammika
madulkhan yan, shetanni sanwe labzha in zerkhanni thonnoms machaa luste

yodkhangunla ne, na yonyon tshagpa ne nanna tadpa stanpo borcessi sar theba
carn zerramed.

26 Stinjug tshagpa ne labzhaa khanyankhangunla gyalkhaa thobin. NDe tegunla
mirgyud tshanmeka wancha tanin.

27 "Tegunni Icagssi berka nyampo wansulte

Zama tsogsla tumpatumpe nanna cagin®"
28 Khongunla tenna tsogssi wanchaa thobin kazuggi naa, naranni yabbi kane
thobte in. Ne tegunla namlanssi skarmar tanin. 2° Namcog yodkhangunni nyonshig,
Konchoggi thugnyiddi chostshogsgunla molkhangun nyonshig.

Sardissi chostshogsla zhulon.
311 ne 6

"1 igebo Sardissi chostshogssi phonya Griis.
3 | lonbo, Konchoggi thugnyid rdun tan skarma rdunnika wan yodkhanni
chogsne in. Khyozhagunni cokhan tshanma naa gyusyod, zhanmagunni khyozhaa
tadpe nanna sonpo inkhan theanan, semsnyiddi thogne khyozhagun shite innog.
2Nyidne lonshig, khyozhagunni nanna luste yodkhanni tadpa shikyiscanbo stanpo
coshig. NDe thoncesla khyozhe las cokhangun, ne Konchog thugsthadcessi tshad
dandaa leb mathubtog. 3Idtu coshig, khyozhagunla thobte yan tshorte inkhanni
labzhaboeka laglen cos, yan gyodpa cos. Kaltes khyozhagun nyid matshadna, na
hunmedla skunma tsogsla khyozhaa chadpa cadda yonin, innan tetuspo khyozhaa
gyus michaa.

4 Ciinnan, khyozhe chostshogssi nanna tarunnar khorangunni Koslagga las
nanpe tima phog macugkhanni mi nyununzhig dug. Tegun Koslag karpo gonte na
nyampo dulin, ciazerna tegun te stsiwe ospa innog. ® Gyalkhaa thobkhangunlan
zirrjiidcanni Koslag karpobo skonin. Ne khongunni minbo thamedpe mitshee speche
nanne mashigga naranni yab tan khonni phonyagunni dunla igun ne in zerte
shadin. ® Namcog yodkhangunni nyonshig, Konchoggi thugnyiddi chostshogsgunla
molkhangun nyonshig.

Philadelphiae chostshogsla zhulon.
3:7 ne 13

7l igebo Philadelphiae chostshogssi phonya Griis.

| lonbo dampa tan denba inkhanboe chogsne in, kaboe lagga gyalpo Dabiddi
gyalsiddi kuligpo yod. De phekhangun suan cug minyan, yan cugkhangun suarn
pheminyan. 8 Da khyozhe lasgun gyusyod. Ltos, ne khyozhe dunla ghozhig pheste
yod, kabo suarn cug minyan. Khyozhagun shedmed innan tarunnan ne labzhagunla
laglen coste neka tadpa coamed mazerkhanboan na gyusyod. ° Ltosshig,
Konchoggi mi in zerkhanni Yahudapagun zunjan innog, khongun Konchoggi
manpa, shetanni chostshogsne innog. De khongunla khyozhagunni kanpaa
thamste khyozhagun ne cespa cokhanni migun in zercugin. '© Zodpa nyampo

©2:27 sungurri speche 2:9

khyozhagunni rdugnalgun khurte ne ka tankhangun nyan pasan, ne khyozhagun te
tshodlte tuspoe nanne skyobin, kabo jigsten ganpoe tadpa medkhan tshanmaa,
tshodltacesla yonin.

"Na ma gyogspa yonin; khyozhagunni thorshogpo suzhiggian kogste khyer
minyancesla ranni tadpabo sante zumste borshig. 2 Gyalkhaa thobkhangun
Konchoggi chodkhanni nanna ka tsogs gyurin, yan khongun tenanne mane binste
cha migos. De Konchoggi tshan yan Konchoggi gyalsa, Yerushalem some minbo
tegunnika diin, kabo namkhane ne Konchogne babsshes innog. Ne khongunnika
naranni min somaboarn diin. '3 Namcog yodkhangunni nyonshig, Konchoggi
thugnyiddi chostshogsgunla molkhangun nyonshig.

Laodikii chostshogsla zhulon.
3:14 ne 22

14| igebo laodikii chostshogssi phonya Gris.

I lonbo na amen zerkhan, yanna Konchoggi zhalchadgun dubcugkhanni chogsne
in. Na ni Konchoggi idshescan tan tanpo spanpobo in, yan na gyudte Konchoggi
citshanma coa dzadte in. 15 Da khyozhe lasgunni skor gyusyod, semsnyiddi
thogne khyozhagun tshante ya danmo midug. Ne khyozhagun tshante ya danmo
cigcigpo incessi dodpa coad. '® Khyozhagun malamule incespoe (Tshante ya
danmo medkhan) ne khyozhagun naranni khane skyugin. 7 Khyozhe zerranog,
"Na chugpo in, ne nor manpo sagste yod pasan, naa can ghosdom med," innan
khyozhagun nagscan nasluggi nanna, sdigparig, zhara tan, ljernyal inkhanbo
gyus medpa innog. '8 De khyozhagunla khadaa tannad, Konchoggi skundunla
khyozhagun denbaa chugpo gyurcessi phia ne kane mee nanna lagmo cokhanni
serpo nyos. Ran ljernyalla luste thelba michacessi phia, zirrjidcanni ras karpo
goncesla yan thon thubcessi phia miggi nanna lugcessi smanbo ne kane nyosshig.

19nDe yasha cokhangunla khaskyeste skyonnad. Tennaboephia khyozhagunni
sdigpagunla snyinni thilne gyodpa coshig. 2° Ltosshig, na ghoeka dugste gho
rdunin yod. Kaltes ne skad tshorte suzhiggi gho phena, na nankugga yonste kho
nyampo zaces zen yan kho na nyampo.

21 Gyalkhaa thobkhangunla nararn nyampo ne thissika dugcessi stsiwa tanin,
kazuggi na gyalkhaa thobte ne yabbi zhugsthissika khon nyampo dugste yod.

22 Namcog yodkhangunni nyonshig, Konchoggi thugnyiddi chostshogsgunla
molkhangun nyonshig.

Zirrjidcanni Konchoggi zhalzigs.
4:1 ne 1

"Teboe stinne ne namkhe nanna pheste yodkhanni ghozhig thon, yan snunla

tshorkhanni tun tsogssi skadpoe naa, "Kenla yon, ne khyoranna stinne
cungoshescangun stanin" mollarag. 2 Tennamalla Konchoggi thugnyid neka
babste ne namkhe nanna zhugsthissika zhugste yodkhanbo thor. 3 Teka zhugste
yodkhanbo ma Idanshan: rincan yu tan churu tsogs dug, yan te zhugsthispo, rdoa

rincan ljankhu tsogs Idanshan zachuthunni skorte dug. 4 Te zhugsthispo zhan

this 24 skorte dug, tegunnika uskyon 24 zhugste yodkhangunni namzaa karpo
yan khongunni goeka serri thorshog namste thorn). 5 Yan te zhugsthispoe kane
skamlaggi od tan dugldirkhanni skad gun bindug. Zhugsthissi dunla nadcan barin
yodkhanni marme rdunnan dug, kagun Konchoggi thugnyid rdunbo zhugste innog.
6Yan teboe dunla shelli gyatshoshig dug, kabo salpo thasalsal thondug.

Te zhugsthispoa sog yodkhan zhii skorte dug, tegunni gyabdun nyisko miggi
ganste dug. 7 Te sog yodkhan tanpobo singe tsogs, nyispabo lanto tsogs,
sumpaboe Idonbo mi tsogs, yan zhipabo urkhanni lag tsogs dug. 8 Sog yodkhan
zhikoa shogpa dugdug dug, te shogpagunni stagyog tshanmaa miggi ganste dug.
Yan nyintshan medpa chadmedla tegunni zhurug,

"Dampa, dampa, dampa

Tsoo Konchog kunwan in.

Snunla zhugste yodkhan, dagsan zhugste,

Yan skyodcescan in."

9Nam sog yodkhangunni zhugsthissika zhugskhan kabo tusgyunnegyun
zhugssanog khonna stodpa, stsiwa tan, thugrjeche phul zane, 10 uskyon 24 boen
zhugsthissika zhugste yodkhan kabo tusgyunnegyun zhugssanog khonni dunla
chagphulin khonna cols. Khongunni ranranni thorshogpo zhugsthissi dunla borte
mols,

"Nazhe Tsoo tan nazhe Konchog,

Nyeran ni spal, stsiwa tan wan thobcessi ospa,

Ciazerna nyeranni citshanma coa dzadte

Nyeranni thuggons nanzhin

Tegun sonpo nasshugga dzads."

Shogril tan lugu.
5:1 ne 14

"Ne te zhugsthissika zhugste yodkhanboe chag yaspe nanna, shogril gyabdun
5 nyiskoeka Griiste thetse rdun gyabste yodkhanbo thon. 2 Yan ne stobscan
phonya zhiggi skad chenmoe nanna molin tshor, "I shogrilli thetsegun cagste
phecessi ospa su in?" 3Innan namkhaa, ya jigstennika dugkhan, ya se yogga
yodkhan suzhiggarn te shogrilbo phe ya staa manyan. 4 Da sante nuspin ciazerna
suzhiggan, te shogril pheces, ya silcessi ospa mabin. ® Tene uskyongunni tone
ciggi na mols, "Manu, ltos Yahudape sde nanne singe zerkhan, gyalpo Dabiddi
purgyud, gyalkhaa thobkhan, khon ni thetse rdunko cagste specha phecessi
ospacanbo zhugste innog"

6 Tene na sadte yodkhan tsogssi luguzhig thon, khon te sog yodkhan zhiko tan
uskyon 24 thane skorte yodkhanni zhugsthissi dunla zhanste dug. Te luguboa raco
rdun tan mig rdun dug, kabo Konchoggi jigsten ganpoe nanna kalla dzadkhanni
thugnyid rdunbo innog. 7 Te lugubo skyodte zhugsthissika zhugskhanni chag
yaspane, te spechabo lens. 8 Khonni spechabo khonranni chagga namssacig, sog

yodkhan zhiko tan uskyon 24 gunni lugui dunla chagphuls. Yan khon tshanme
lagga tar yodkhanni rolmo yar spos skanskhanni serri gormo rig dug, te sposgun
Konchoggi migunni moslamgun innog. @ Tegunni lu somazhig tans,
"Nyeran), te shogrilbo lente
Thetsegun cagcessi ospa innog.
Ciazhuna nyeran tonste,
Nyeranni skuthag rinla shalla dzadte,
Rigs tshanma, skadrigs tshanma tan,
Gyalkhag tshanme mirgyudgunne
Konchoggi phia migun nyoa dzadte innog.
10 Nyeranni te migun nadangunni
Konchogga zhabshi zhucessi phia,
Gyalsid tan lama gun coa dzads.
Yar) tegunni jigstennika wansulin.

" Tene ne ltacig, phonyaa stontag titag manpoe skad tshor, tegunni zhugsthis,
sog yodkhan zhiko tar uskyon 24 gunla thane skorte dugpin. 12 Skad chenmoe
nanna tegunni lu tandugpin,

"Te sadkhanni luguboa wan, nor, shesrabs, shed,

Stsiwa, spal tan stodpa thobcessi ospa in."

13 Tene ne namkhaa, jigsten, se yogga yodkhan tan,

Gyatshoe nanna yodkhanni sogcan tshanme,

"Zhugsthissika zhugskhan tan lugua stodpa, stsiwa,

Spal tan wan gun tusgyunnegyun thobshig"
Zerin lu tanin tshor.

14 Tene te sog yodkhan zhikoe zhus "Amen," yan) te uskyongunni chagphulin

khongunla cols.

Thetse rdun.
6:1 ne 17

"Tene ne lugui te thetse rdunni nanne tanpobo cagste phea dzaddala thon.

Te sog yodkhan zhikoe tone ciggi dugldirkhan tsogssi skaddi nanna "Yon"
mollarag. 2Ne kenla ltaspa, na sta karpozhig thon, teboeka zhonkhanboe zhuzhig
khurte yan khoe goeka thorshog skonna dzadte dug. Kho gyalkhaa thobtsharkhan
tsogsla gyalkhaa lennala bins.

3 Lugui thetse nyispabo cagste pheacig, sog yodkhan nyispaboe, "Yon" molinzhig
tshor. 4 Tene yan sta me tsogs marpozhig binin thon, teka zhonkhanboa rai
chenmozhig tan jigstenni kane zhide medkhan cocessi wancha sals. Tene nolces
gozugste migunni ma tshul nanpa nyampo cig tan cig sads.

5 Lugui thetse sumpabo cagste pheacig, sog yodkhan sumpaboe "Yon" molinzhig
tshor. Ne kenla Itaspin yan sta nagpozhig thon, teka zhonkhanboe lagpe nanna
takarizhig dug. ® Tene ne te sog yodkhan zhikoe tone skadciggi, "Zhagciggi lachaa

kyilogaram ciggi to ya kyilogaram summi nassi phe mane nyominyan. Innan
marnag tan rguncharn gun skonmo cha macugshig" molinzhig tshor.

7 Lugui thetse zhipabo cagste pheacig, ne te sog yodkhan zhipaboi, "Yon"
molinzhig tshor. 8 De Itaspa na kogthal tsogs dog yodkhanni stazhig thon, teka
zhonkhanboa shices yan teboe stinranne, yonkhanni topaboa shikhangunni sacha
zerdug. Te nyiskoa jigstenni khagzhii nanne khagcigga rai, muge, nad tan, rii
semscangun gyudte migun sadcessi wancha salla dzads.

9 Lugui thetse snapa cagste pheacig, chodthii yogga, Konchoggi ka khanyante
mashikeka idshes cokhanni spanpo tancespoe sadkhanni semsnyidgun ne thon.
10 Tegunni Tsooa kuco tanin zers, "Kunwarn Tsoole, dampa tan tanpo, nyeranni i
jigstenpa tadpa medkhan migunla, shags madzadda yan nazhe thaggi lan masalla
namtshogpa sunste zhugshen le" ' Tene khon tshanmala Kos karpo salla dzads,
yan khon tsogsla khongunni topa spun Yeshui zhabstogpa sadcescangunni tanska
dandaa chacha tshagpaa, khongunla tsapig naltshos cesla mols.

12 |_ugui thetse dugpabo cagste pheacig, sangul tagpozhig yons. Nyimabo ras
nagpo tsogs mundig yan Izawa ni thag tsogs marpo gyur. '3 Tene lunrag tagpoe
skulcespoe Icanme kane smin masminkhanni phiggi khazas budda tsogsla namkhe
nanna yodkhanni skarmagun jigstennika bud. '* Yarn namkhabo shogril silla tsogsla
medkhan son. Ri tshanma tan tsholingun, yodse nasse kane thente midug.

15 Tene jigstenni gyalpogun, gyallugun, magmi sponbo jigspogun, chugpogun,
warncangun, tsheyog tan ranwancanni mitshanma, dagphugs tan rii pholonssi
toa ibdug. '8 Yan te migunni ri thonpogun tan daggunla, "Zhugsthissika zhugste
yodkhan yan lugui thugssone ibcessi phia dibste nazhagun kobshiggan.

17 Ciazerna khonni thugssoe jigsnancanni zhagpo leb tsharte innog, sua tegun khur
thubin" zers.

Khonranni migun Konchoggi skyobin.
721 ne 8

' Te stinne na thon, jigstenni tuzhikeka phonya zhi lanste sakyad ya gyatsho ya
Icanma gunnika gyug migyugcesla, jigstenni lunspo zhiko gagste borra dzadte
dug. 2 Tene ne, lagpe nanna sonpo Konchoggi thetse khurkhanni phonya snapabo
shar chogsne binna thon. | phonye, sakyad tan gyatsho gunla nodpa tancessi
wan salla dzadkhanni phonya jigstenni tuzhikeka lanste yodkhangunla, skad
chenmoe nanna mols, 3"Nadanni nati Konchoggi yogpogunni thodpeka thetse
tantan tshagpa sakyad, ya gyatsho, ya Icanma gunla nodpa matanshig."
4Tene na thetse tantsharkhangunni tanskabo tshor, kabo lagcig tan stonzhibcu
zhabzhi dug, kagun Israelli sde tshanme nanne
5Yude sdene stoncugnyis,
Rubenni sdene stoncugnyis,
Gaddi sdene stoncugnyis,
6 Asherri sdene stoncugnyis,
Nabthallii sdene stoncugnyis,

Manashee sdene stoncugnyis,

7 Shimionni sdene storjcugnyis,

Livii sdene stoncugnyis,

Issakharri sdene stoncugnyis,

8 Zebulonni sdene stoncugnyis,
Yosebbi sdene stoncugnyis, yan
Benyaminni sdene stoncugnyis innog.

Mitshogs chenmoe stodpa.
7:9 ne 17

9 Te stinne ne suzhiggian stsi minyancessi mitshogs chenmozhig thon, kagun
gyalkhag, rigs, mi tan skadrig tshanmane zhugsthis tan lugui dunla lanste dugpin.
Khongunni Kos karpo gonte, khasor Icanme yalgagun lagpe nanna khurte, 19 skad
chenmoe nanna zers,

"Tharpa ni zhugsthissika zhugskhan

Konchog tan lugu nyiskone thobbanog.

11 Zhugsthis, uskyon gun tan sog yodkhan zhikoa thane skorte phonya tshanma
zhanste dug. Khon tshanme zhugsthissi dunla chagphulin Konchogga cols.

2 Khongunni mols,

"Amen.

Stodpa, spal, shesrabs, thugrje,

Stsiwa, wan tan, shed gun tusgyunnegyun,

NDadangunni Konchoggi innog, amen."

13 Tene uskyon ciggi naa tiarag, "I Kos karpo gonkhangun su innog? Yan kane
yonste innog?"

14Ne khonna, "Sponbole, naa gyusmed innar nyeranni khyennanog" zhuspin.
Khonni mollarag, "lgun rdugnal ma chenmone binste yonkhangun innog.
Khongunni khorangunni Kosgun lugui skuthaggi nanna thuste karpo coste innog."

15 "Tennaboephia khongunni Konchoggi zhugsthissi dunla lanste

Konchoggi chodkhanni nanna nyintshan medpa khonna zhabstog zhuanog.

Yan zhugsthissika zhugste yodkhanboe, kur tsogsla khongun kabste skyobba

dzadin.

6 Khongun mane mistogs, ya miskoms,

Matshad nyime tshad, ya tshad tagpoe zhaste khongun tshig mitshig.

17 Ciazerna zhugsthissi skyilla lanste yodkhanni lugu ni,

Khongun skyobkhanni lugsdzi innog. Khonni, khongun sog salla dzadkhanni

Chumiggunni dunla thidte khyerra dzadin.

Yan Konchoggi khongunni chima phia dzadin.

Thetse rdunpa cags.
8:1neb

"Lugui thetse rdunpabo cagste pheacig, namkhe nanna chutshod phed
8 zamshig car skad medpa jamthinne lus. 2 Tene ne Konchoggi skundunla lanste
zhugskhanni phonya rdun thon, yan khongunla tun rere salla dzads.

3 Serri spossi nod namskhanni zhan phonyazhig skyodte chodthii dunla lanste
zhugs. Khoa spos manpozhig Konchoggi migunni moslammi nanna seste
zhugsthissi dunla yodkhanni serri chodthika phulla sals. 4 Spossi tizhimcanni
tudpabo Konchoggi migunni moslam tarn seste phonye phulkhanni chodthii kane
Konchog chogsla kenla son. 3 Tene te phonyaboe serri spossi nodpo namste
chodthi kane sole me skanste jigstennika phanspa, jigstennika skamlaggi od,
dugldirkhanni skad tan sangul yons.

Tun rdun.
8:6 ne 13

6 Te stinne tun rdun yodkhanni phonya rdunkoe tegun phucesla daldig cos.

7 Phonya tanpoboe tun phuacig, thag deskhanni seraru tan me jigstennika babs,
kaboe jigstenni khag summi nanne khag ciggi nanna yodkhanni span nonpo tan
Icanma tshanma mea sagstans.

8 Phonya nyispe tun phuacig, mea barin yodkhanni ri chenmo tsogsshig gyatshoe
nanna phanstans, kaboe gyatshoe khag summi nanne khag cigpo thagga gyur.

9 Te gyatshoe nanna yodkhanni semscan khag summi nanne khag cigpo shi, yan
te gyatshoe nanna yodkhanni tuzin khag summi nanne khagcig medkhan son.

10 Tene phonya sumpaboe tun phuacig, namkhane pambarri me tsogs yodkhanni
skarma chenmozhig, Itsanspo tan chumig khag summi nanne khag ciggika bud.

1 Te skarmaboe minna khante zerdug, kaboe chu khag summi nanne khag cigpo
khante gyurcugs, yan khante gyurkhanni chubo thunste mi manpozhig shi.

12 Tene phonya zhipe tun phuacig, nyimaa, Izawaa tar skarme khag summi
nanne khagcig kabs tans, yan mundig gyur. Nyimaa tan tshanni khag summi nanne
khag cigpo od medpa lus.

13 Tene ne ltaspa namkhe skyilla urin yodkhanni laggi, skad chenmoe nanna
zerin tshor, "Jigstenni nanna tadpa medkhanni migunla jigspa, jigspa, jigspa,
luskhanni phonya sumkoe tunbo phuacig, ci michaa!"

Tun snapa phus.
9:1 ne 21

"Phonya snapaboe tun phuacig, ne namkhane jigstennika budte yodkhanni
9 skarmad zhig thon, kaboa thil medkhanni tincan sadonni phekuligpo salla
dzadte dug. 2Khoe tebo pheacig, tenanne me ma gyashan zhenkhan tsogssi tudpa
bin, te tudpaboe nyime od tan nambo kabspa mundig son.

d9:1 chossi nanna khaspa manpoe i skarmabo phonya nanpazhig innog zerranog.

3 Te tudpe nanne parpartse manpo binte jigstennika bud, tegunla sdigparatse
(Yanna bidchu) tsogs thamshessi khyud salte dug. * Yar tegunla, "Stsa ya nonpo,
ya Icanma gunla nodpa maskyal, innan thodpeka Konchoggi thetse medkhanni
migunla nags ston", molte ka sals. 5 Tegunla khongun sad masadda, Izawa sna,
rdugnal manpo tanste nags stancessi warn sals, kabo sdigparatsee thamste nags
thonkhan tsogs yonin. © Tetusla migunni shices tsalin, innan khongunla mane
mithob. Shicessi dodpa coin, innar shicespo khongunne thagrinna shorte chen.

7 Te parpartsegun maggi phia daldig yodkhanni sta tsogs dug, tegunni goeka
gonkhanbo serri thorshog tsogs yan Idon gun mi Idon tsogs dug. 8 Tegunla bumo
tsogs sa yan sogun singe so tsogs dug. 2 Tegunni sante lcagssi magchas tannika
gonte khonni shogpagunni skadbo maggi tusla shinni starel manpoe skad tsogs
rag. 10 Tegunni rjami thamshespo ni, sdigparatse thamskhan tsogs kaboa Izawa
sna migunla nags stancessi khyud dug. '! Thil medkhanni tincan sadonni phonya
ni, tegunni gyalpo, kaboe minboa ibripe skaddi nanna "Abaddon" tan rissi skaddi
nanna "Apolion" yanna thestor cokhan zerranog.

12 Jigspa tanpobo ni budtshar, innar ltossan yan jigspa nyis lebcesdug.

13 Phonya dugpe tun phuacig, naa Konchoggi dunla yodkhanni serri chodthi raco
zhikoe kane skadzhig tshor. 4 Yan te skadpoe tur) thamste yodkhanni phonya
dugpaboa mols, "Ltsanspo chenmo yuphretas gyugse nasseka cinste yodkhanni
phonya zhiko phud." 15 Te phonya zhiko, tenna tus, zhag, Izawa tarn loe phia daldig
dzadte jigstenpagunni khag summi nanne khagcig sadcesla phudte in. 16 Yan steka
zhonkhanni magmigunni tanska ni, ne tshorcesla cewanyishu rag yanna karor
nyishu.

17Yan ne zhalzigssi nanna sta tan teka zhonkhan gun thon, khongunni
magchasgun mee tsogs marpo, nonpo tarn, serpo, yarn stagunni go singe go tsogs
dug. Tegunni khane me, tudpa tan muzi® gun bindug. '8 Te stagunni khe nanne
binkhanni jigsnancanni naslug sumko, kabo me, tudpa tan muzi gunni jigstenni
khag summi nanne khag ciggi migun sadte medkhan cos. '° Te stagunni khyudpo
ni, khongunni khaa tan rnama gunni nanna dug. Tegunni rnama rulli go tsogs dug,
kabo migunla maskyon cocessi phia koldug.

20 |nnan te naslug jigspagunni nanna mashikhan jigstenpagunni ranni las
nanpagunne gyodpa macoa, tarunnarn rdud yan ser, mul, ragan, rdoa tan shin
gunne cokhanni skundagunla coldug, kagunla thonnamed, ya tshorramed, ya
dullan nyannamed. 2! Khongunni mi sadces ya chosnan coces (Yanna jadu coces),
ya lusdel nanpa borces, ya skuces gunne gyodpa coa mirug.

Phonya tan shogril (Specha) chunun.
10:1 ne 11

1 0 1Tene ne yan phonya majigspozhig namkhane babsin thor). Khonni sinni
Koslag gonte khonni gobo zachuthunni skorte dug. Khonni zhaldon ni,
nyima tsogsla Idanshan yan zhabsgun me barin yodkhanni rdunma tsogs dug.

€9:17 serpo rdoa rigs kabo mea tugna tugcanni tudpa binnanog

2Khonni chagga pheskhanni shogril chununzhig namste dug. Khonni zhabs
yaspabo gyatshoeka yar) yomabo sa skampoeka borra dzadte dug. 3 Te phonyaboe
singe tsogsla kuco sante sals, yan khonni kuco sallacig, dugldirkhan rdunkoe
lansals.

4 Dugldir rdunni molkhangun ne dices yodpin, innan ne namkhane skadciggi, "Te
dugldir rdunni molkhan tshanma sanwe nanna bor, tegun di madi" molin tshor.

5 Tene gyatsho tan sa skampoeka zhanste yodkhanni phonye, ranni chag
yaspabo namkhaa chogsla thonpoa skyans. ® Yan khoe tusgyunnegyun
zhugskhanni Konchoggi naa khurs, khonni namkhaa tan tenanna yodkhan
tshanma, jigsten tan tenanna yodkhan tshanma, yan tsho tan tenanna yodkhan
tshanma coa dzadte in. Te phonye mols, "Ta khon sunste dugga midzad. 7 Innan
phonya rdunpaboe khoranni tun phuacig, Konchoggi sanwe thabspo danda dubin,
kazug khonni khonranni zhabstogpa lunstonpagunla molte inpin."

8 Tene namkhane tshorkhanni skadpoe, na yan mollarag, "Dunla sonte gyatsho
tan sa skampoeka lanste yodkhanni phonyaboe lagne te shogril pheste yodkhanbo
len."

9Tene na te phonyaboe dunla sonte khonna te shogril chunun pheskhanbo sal
zerte zhuwa phulpin. Khonni mollarag, "Ibo len yan zoston), tebo khyoranni khe
nanna ranstsi tsogs narmo, innar dodpe nanna khante gyurin." 1 De te phonyaboe
chagne shogrilbo lente zospa, ne khe nanna tebo narmo ragpin, innan smiddacig,
khante gyurte ne dodpa nags stans.

" Tene naa mollarag, "Migun, mirgyudgun, skadrigsgun tarn, gyalpogunni skorla
khyoranni yanskyar lunstan tangos.

Spanpo salkhan nyis.
11:1 ne 14

"Tene tshad tabba kolkhanni berkazhig salte naa mollarag, "Sonte
1 1 Konchoggi chodkharn tan chodthi tshadpo len, yan teru colin yodkhan
tshanme tanskagun len. 2Innan chodkhanni philogga yodkhanni nassabo tab
matab, ciazerna ne tebo te gyalkhamsgunla stadte in, kaboe Yerushalemmi dampe
gyalsabo Izawa 42 tshagpa wanni yogga nante borin. 3 De naranni spanpo nyisla
wancha tanin, khongunni rduggos gonte zhag 1,260 lunstan shadin."

4" spanpo nyisko ni, jigstenni wansulpa Tsooe dunla yodkhanni oliwwi Icanma
nyis tan odstags nyisko innogf. 5 Kaltes suzhiggi te nyiskoa nodpa tances cona,
te nyiskoe khane me binste daogun medkhan coin, yan te nyiskoa nodpa cocessi
stsondus cokhangun tenna tshulla shiin. 8 Khongunni lunstan shaddi tus ganpo
charpa mibabsshessi phia namkhaa kabcessi wancha khongunla salla dzads.
Yan chu tshanma thagga gyurcugces tan nam khongun thadnan, jigstenni tadpa
medkhanni migunla rdugnal sna tshanma yoncugcessi wancha sals.

f11:4 ibo ni lunstonpa zakarye thonkhanni zhalzigspo innog kabo zakarye speche 4:1 ne 14 nanna
dia dzadte yodte innog.

7Khon nyiskoe Konchoggi ka shadcesgun danda dub tsharracig, jigsnancanni
semscanbo thil medkhanni tincan sadonne binste, khon nyiskoeka spungol coin,
yarn phamkalte sadin. & Khon nyiskoe rogun i gyalsa mincanboe sangunni nanna
lusin, kaboa Konchoggi Sodom tan ljib nassa tsogs thea dzads. Te nasse nanna
Tsoo Yeshu skyanshinnika skyanste inpin. ® Yan zhag sumnanphed tshagpa mirigs,
skadrigs tan gyalkhams tshanme migunni, khon nyiskoe rogunla ltaste dugin,
yar) tegunni suzhiggan te rogun spurkhanni nanna sub micug. 10 Jigstenpa tadpa
medkhangunni, khon nyisko shikhanboeka thadpo coin, cig tan cigga skyesgun
tanste gaston coin, ciazerna te lunstonpa nyiskoe jigstenpagunla nags stante inpin.

" Innan zhag sumnanpheddi stinne Konchoggi salkhanni soggi ugspo khongunni
nanna zhugste khor nyisko koag lans, yan khon nyisko thonkhan tshanma
masante jigs. 12 Tene namkhane skad chenmozhiggi khon nyiskoa mols, "Iru kenla
yon." Khon nyisko namkhe nanna sinnika zhonte skyods, nam khon nyiskoe
daogun Iten yodpin.

13 Tennamalla sangul santezhig yonste gyalse khag rcui nanne khagcig zamshig
thestor son. Mi stonrdun shi. Sontea luskhangun masante jigs, yan namkhe nanna
zhugskhan Konchog ni kunwan inkhanbo khaa storte zers.

14 Jigspa nyispabo budtshar, innan Itossan, jigspa sumpabo gyogspa lebcesdug.

Tun rdunpabo phus.
11:15 ne 19

15 Phonya rdunpe tun phuacig, naa namkhane skad chenmozhiggi molla rag,
"Jigstenni gyalsidpo ta Tsoo Konchog tan khonni mashike gyalsid gyurte innog,
yan khonni tusgyunnegyun wansulla dzadin."

16 Konchoggi skundunla khorangunni zhugsthissika zhugste yodkhanni uskyor
24 boe Konchogga chagphulin khonna cols. 17 Khongunni mols,

"Kye Tsoo Konchog kunwan), nyeran dagsa zhugskhan tan

Snunla zhugste yodkhan innog, nazhagunni nyeranna thugrjeche zhuad,

Ciazerna nyeranni ranni wan tagpo kolte

Nyeranni wansulbo gozugga dzadte innog.
8 Tadpa medkhanni gyalkhamsgun soe ganste innog.
Innan ta nyeranni thugssoe tuspo lebste innog,
Yan shikhangunla shags cadces,
Nyeranni zhabstogpagun, lunstonpagun, dampa migun,
Uthugs tan jigspo nyeranna jigskhan tshanmala,
Solras salces yan jigsten thestor cokhangun

Fhestor dzadcessi tuspo lebste innog."

19Yan ne namkhe nanna Konchoggi chodkharn pheste yodkhanni nanna
khonni chaddonni ghambo jal. Yan skamlaggi od, jigsshescanni skad, chadmedia
dugtagpoldir, sangul yons, yarn jigsnancanni serraru chenmo babs.

Bumo tan dug.
12:1 ne 18

1Yan namkhe nanna halasshessi Itas chenmozhig cun, tenanna nyima Kos
1 2 tsogsla gonte, kanpe yogga lzawa tan goeka skarma rcugnyissi thorshog
gonkhanni bumozhig thon. 2 Te bumoboa tugu jorces dug, yan khoa tugu jorcessi
zumo tan rdugnal yodcespoe, khoe sante kuco tandug.
3Tene ne namkhe nanna yan ltasshiggi nanna, go rdun tan raco rcu yan go
rereka thorshog yodkhanni dug chenmo marpozhig thon. 4 Khoe rnamabo namkhe
nanna skarma khag summi nanne khag cigga gyabste jigstennika phans, yan
tugubo zacessi phia te bumo tugu jorcescanni dunla sonte dugs. 5 Te bumoboa
butshazhig jor, khonni gyalkhams tshanmeka wancha tshanma nyampo wansulla
dzadin. Dugga zaa macugga hunmedla te bumoe tugubo khonranni thissika
Konchoggi skundunla khyerra dzads. 8 Yan te bumobo ristonni nanna shorte son,
kaboe nanna Tsoo Konchoggi nassazhig daldig dzadte yodpin, karu zhag 1,260
tshagpa khoa stastog coa dzadin.
7Yan namkhe nanna mag tances gozugs. Phonya Mekael tan khonni
phonyagunni, te dug tan khoe topa phonyagunla nols, yan dug tan khoe topagunni
logste nols. & Innarn maggi nanna dug phams pasar, kho tarn khoe topagun namkhe
nanne phinna dzads. ° Te jigsnancanni dug, rdudgunni goba shetan zerkhanbo ni,
snunme tussi rulbo innog. Khoe jigsten ganpoe migunla gobskor tanste inpin. Kho
tan khoe topagun jigstennika thurla phanna dzads.
10 Tene yan na namkhane skad chenmozhig tshor,
"Ta nadanni Konchoggi tharpa, wan tan gyalsid
Tan khonni mashike wansulbo leb tsharte innog.
Ta Konchoggi skundunla nadanni spungunla
Nyintshan medpa skyon kalkhanni shetanbo,
Thurla jigstennika phanna dzadte in.
"Yan nadanni spungunni lugui skuthag tan
Gamoe nastshulli spanpo tancespoe, shetanla phamkals.
Te spanpo tancesla khongun sog tances tan
Shiceslar jigs maijigs. 12 Teboephia namkhaa tan
Tenanna zhugskhangunni skyidpo coshig.
Innan sakyad tan gyatshoeka dugkhangunla
Tsamshiggi jigsnan manog, ciazerna rdudgunni goba
Khyozhagun yodsa thurla yondug. Kho soe ganste dug
Ciazerna khoe lagga jigstenpagunla gobskorcessi tus,
Nyununzhig mane medkhanbo khoa gyusinnog"
13 Dugpoa khoran thurla jigstennika phanste inkhanbo gyuschacig, khoe, sas
Itamskhanni bumoboa tedte khyers. '# Innar te bumoboa ristonni nanna daldig coa
dzadkhanni nassaboeka urte chanyancesla lag chenmoe shogpa tsogs nyis salte

dug, karu Konchoggi lo sumnanphed tshagpa, te bumoboa duggi kane skyobba
dzadte stastog dzadin.

5 Tene te duggi khoe khane binkhanni chulog tsogssi chui nanna te bumobo
nubcugste sadces cos. '8 Innar te bumoa rogs cocesla sakyadpo pheste duggi
khane binkhanni ltsanspoe chubo smid tans. 7 Tene dugpoa te bumoboeka
masante so yons, yan bumoe luste yodkhanni purgyud, Konchoggi kagya
khanyante Yeshui labzha gunla stanpo thamste dugkhangunni gyabgalla mag
tances thagcads. 8 Tene dug gyatshoe thame pemeka lanste dugs.

Gyatshoe nanne binkhanni semscan jigsnancan.
13:1 ne 10

1Tene ne jigsnancanni semscanzhig gyatshoe nanne binna thon. Te
1 3 semscanboa go rdun tan raco rcu dug. Raco rereka thorshog yan go
rereka Konchoggi gyabgalla dadlog zhuskhanni min Griiste dug. 2 Te jigsnancanni
semscanbo shan tsogs, kanpagun denmo (Yanna Baalui) kanpa tan khabo
singee khaa tsogs dug. Dugpoe khoranni stobs, this tan wan chenmo tshanma te
semscanboa tans. 3 Te semscanni go ciggika sognan chacessi makhazhig thon,
innan te makhabo sobste gyal, yan jigstenpa tadpa medkhan tshanme tebo thonte
halasin te semscanboe stinranne sor. 4 Dugpoe ranni wanchabo te semscanla
tans pasan, migunni te dugpoa cols. Migunni semscanlarn colin zers, "Su i semscan
tsogs tagpo in? Khoe gyabgalla nolcessi khyud sua yod?"
5Te semscanboa Konchoggi gyabgalla dadlog zhucessi gonspa yan lzawa
42 tshagpa khoe cizhig coin samnar cocessi wancha sals. 8 Khoe Konchoggi
tshan, khorn zhugse nassa tan khorn nyampo namkhe nanna zhugskhan tshanme
gyabgalla dadloggi spera zers. ” Khoa Konchoggi migun nyampo mag tances
tan tegunnika gyalkhaa thobcessi khyud tanste dug. Yan khoa mirigs, migun,
skadrigs tan gyalkhams tshanmeka wansulcessi wancha tanste dug. & Jigsten
machagssi san snunla, sadkhanni lugui thamedpe mitshee speche nanna min
Griiste medkhanni jigstenpagunni te semscanboa colin,
9 Namcog yodkhangunni nyonshig.
10 Tsonla kagcugga dzadcescangun tsonla kagin.
Yan rai nyampo sadcescangun rai nyampo sadin.
Tennaboephia Konchoggi migun zodpa nyampo nagsbardo
Khurin tadpe nanna stanpo lusgosin.

Se nanne binkhanni semscan jigsnancan.
13:11 ne 18
" Tene ne se nanne yan jigsnancanni semscanzhig binna thon, khoa lugui raco
tsogs nyis dug, innan khoe skadpo duggi skad tsogs rag. '2Khoe jigsnancanni
semscan tanpoboe shed tan wan gun kolte, jigstenpagunla tenna jigsnancanni

semscan tanpo, sognar chacessi makhaa yodte gyalkhanboa colcugs. '3 Yan
jigsnancanni semscan nyispe minda minda halasshessi ltasgun stans, sperna

migunni miggi dunla namne me jigstennika budcugs. 4 Jigsnancanni semscan
tanpoe tshabsla Itasgun stante, khoe jigstenpagunla khoa chogs cocesla gobskors.
Tene tegunla rai gyabskhanni makhaa yodtear sontea luste inkhanni jigsnancanni
semscan tanpoe skunda cocessi ka tans. '5 Spera tannyancessi phia khoa te
skundaboe nanna sog tancessi wancha sals, tene te skundaboe khoa macolkhan
tshanma sadcesla ka tans.

16 Khoe nyamshun tan jigspo, chugpo tan nyalbacan, ranwancan tan tsheyog,
tshanme thodpa ya lagpa yaspeka war) tanste stagsshig cos. 7 Te stagspo yodte
mane suzhiggan nyobtshon tan nyanna medpin. Te stagspo jigsnancanni semscan
tanpoe min ya khoe minni antans (Yanna nambarbo) innog.

18 Te stagspoe tontag hagocesla silkhangun shesrabscan yongos. | stagspo
mizhiggi antans innog. Yan te antansbo ni 666 innog.

Mi 144,000 tan lugu.
14:1 ne 5

1Tene ne ltacig Ziyon zerkhanni rika tenna lugubo zhanste thon, yan
1 4 thodpeka lugu tan khonni yabbi tshan dia dzadkhanni mi 144,000 khon
nyampo dug. 2 Yan na namkhane skad tagpozhig tshor kabo shedcan gyugkhanni
chu skad tagpo ya nadcan dugldirkhan tsogs ragpin. Te skadpo ni mi manpozhiggi
tar manpocanni rolmo rolkhan tsogs ragpin.

3 Khongunni zhugsthis, sog yodkhan zhiko tan uskyongunni dunla lu somazhig
tans. Te lubo Konchoggi skyobba dzadkhan 144,000 migun mastogs, suan can
chogga midug. # Khongun dampa, bumo nyampo lusdel mane medkhan tar lugu
karu chanan khonni stinranne chadpin. Yar khongun migunni tone nyoa dzadte
stonthoggi tu gomabo tsogsla Konchog tar lugua phulla dzads. ® Khongunni khane
zun mane mabin, yan khongun skyonmedkhan innog.

Phonya sum.
14:6 ne 13

6 Tene ne nammi skyilla urin yodkhanni zhan phonyazhig thon. Khoe thaa mane
medkhanni gamoe nastshulbo, jigstenpa tshanmaa shaddug kabo gyalkhams,
mirigs, skadrigs tan migun innog. 7 Yar) te phonyaboe skad chenmoe nanna
mols, "Ta Konchoggi thimscaddi tus lebspa, khonna jigsshig yan stsiwa coshig.
Namkhaa, sakyad, gyatsho tan chui chumig gun dzadkhanni Konchogga colshig."

8 Phonya tanpoe stinranne zhanyan phonyazhig skyodte mols, "Babelonni
gyalsa mincan nanpabo shigste med, kaboe jigstenni gyalkhams tshanme migunla,
khoe lusdelli dodpa nanpe chanbo thuncugs."

9 Khongunni stinranne phonya sumpabo skyodte ma skad chenmo nyampo
mols, "Suzhiggi te jigsnancanni semscan tan khoe skundaa colna, ya khoe
stagspo khorangunni thodpa ya lagpeka cocugna, '%khongunla Konchoggi
thugssoe rgunchanbo thungosin, kabo khonni thugssoe donskyoggi nanna can
masekhan karba lugga dzadte in. Yan khongunla Konchoggi dampe phonya tan

lugui skundunla me tan muzi me zhenin yodkhangunni nanna rdugnal thonin.

' Khongunni nagssi tudpabo tusgyunnegyun binin dugin. Daltsho mane medpa,
khongunla nyintshan ganpo bardo thonin, ciazerna khongunni jigsnancanni
semscan tan teboe skundaa cols, yan khoe minni stagspo khorangunnika cocugs.

12 Tennaboephia Konchoggi migunni nagsbardogun zodpa nyampo khurte
Konchoggi kagun nyances tan tadpabo Yeshui nanna stanpo borgos.

13 Tene ne namkhane skadciggi zerin tshor, "lbo Griis, tanepharla Tsooeka tadpa
cocespoe shigoskhangun cinlabscan in." Dampe thugnyiddi mols, "Ona denbaa,
khongunla cinlabs tantan thobin. Khongunla las kagspogunne naltsho thobin
ciazerna khorangunni las zanpoe dasbu namkhe nanna khon nyampo lebin."

Jigstenni stonthog.
14:14 ne 20

14 Tene ne sin karpozhig thon, yan te sinnika zhugste yodkhanbo mirigssibug
tsogs dug. Khonni uika serri thorshog tan chagga zorra nonpozhig namste dug.

15 Tene zhanyan phonyazhiggi, namkhe chodkhanni nanne binte skad chenmo
nyampo sinnika zhugskhanboa mols, "Nyeranni zorra nyampo rnaa dzad, ciazerna
tuspo rante jigstennika stonthogpo tshoste yodte innog." '® Sinnika zhugskhanni
khonranni zorra jigstennika gyabspa jigsten ganpo rnastans.

17 Te stinne yan phonyazhig namkhe chodkhanni nanne binte skyods, khonni
laggan zorra nonpozhig dug. '8 Tene meka wan yodkhan yarn phonyazhig chodthi
dunne skyodte zorra nonpo namste yodkhanni phonya mols, "Nyeranna yodkhanni
zorra nonpobo kolte jigstenni rgunni Icanmagunni kane rgungun Idus, ciazerna
tegun tshoste dug." '° Yan te phonyaboe khoranni zorabo jigstennika sulte rgungun
Iduste, khua phinnala Konchoggi thugssoe rgun tsircessi nassa chenmoe nanna
phans. 29 Te rgun tsirse nassabo gyalsane philogga yodpin. Khongunni thagpo,
rgun tsirse nassane halam kilomitar 300 tshagpa gyugs, yan thaggi thonpo ste
sabs tshogpa leb.

Mozes tan lugui salkhanni lu.
15:1 ne 4

1Tene na namkhe nanna yan halasshessi stagsshig thon, phonya rdunni
1 5 yoncescanni rdugnal rdun khurte dug, tennagun Konchoggi stinjuggi
chadpabo innog. 2Na me nyampo deskhanni shelli gyatsho tsogsshig thon.
Yan te thama lanste dugkhangunni, jigsnancanni semscanni kane gyalkhaa
thobkhangun innog, ciazerna khongunni te semscan, ya teboe skunda chag
maphuls ya teboe antanssi stagspo khonrangunnika co macugs. Khongunni lagpe
nanna Konchoggi salkhanni tar manpocanni rolmo khurte dug. 3 Yan khongunni
Konchoggi zhabstogpa Mozes tan lugui salkhanni lu tandug,

"Kye Tsoo Konchog kunwan
Nyeranni chaglasgun tagpo tan halasshes innog.

914:14 Danielli speche 7:13

Gyalkhams tshanme gyalpo. Nyeranni dzadkhangun ospa tan denba innog.
4Kye Tso0, nyeranna su mijigs?
Nyeranni tshanla sui stodpa miphul?
Nyeran cigpo dampa zhugste in.
Gyalkhams tshanma yonste nyeranni skundunla colin,
Ciazerna nyeranni ranni chaglas tanpogun snon cugga dzadte
innog."

Phonya rdun tan rdugnal rdun.
15:5ne 8

5Te stinne ne namkhe nanna chodkhan yanna, Konchoggi spanpoe kurbo
pheste thon. ® Rdugnal yonjcugcessi wancha salte yodkhan phonya rdunko
chodkhanne binte yons. Te phonyagunni lagmo Kos karpo gonte tannika serri ras
silte dug. 7 Tene te sog yodkhan zhikoe tone ciggi, te phonya rdunkoa serri gormo
rere phuls, kaboe nanna tusgyunnegyun zhugskhanni Konchoggi thugsso ganste
dug. 8 Chodkhanbo Konchoggi halasshescanni zirrjid tarn khyuddi tudpe ganste
dug. Dampe chodkhanni nanna suzhiggan zhugs minyan namtshogpa, phonya
rdunkoe rdugnal rdunko khyoncessi laspo danda dub midub.

Konchoggi thugssoe gormo rdun.
16:1 ne 21

1Tene ne chodkhanni nanne skad chenmozhiggi phonya rdunkoa zerin
1 6 tshor, "Sonte Konchoggi thugsso skanskhanni gormo rdunka jigstennika
phoston." 2 Tene phonya tanpobo sonte khoranni gormoe nanna yodkhanbo
jigstennika phostans. Te jigsnancanni semscanni stags yodkhan yan teboe
skundaa colkhan gunni zugspoeka jigsshes tan zugzer santecanni churgan bin.
3 Tene phonya nyispe gormoe nanna yodkhanbo gyatshoeka lugspa, gyatsho
ganpo mi shikhanni thag tsogs nagpo gyur, yan gyatshoe nanna yodkhanni sog
yodkhan tshanma shi.
4Tene phonya sumpe gormoe nanna yodkhanbo Itsanspo tan chumig gunnika
lugspa, te chugunnan thagga gyur. 5 Yan ne chugunnika wancha yodkhanni
phonyaboe zerin tshor,
"Nyeranni thimscadgun tanpo in.
Nyeran zhugste yod, yan zhugste yodpin,
Yan nyeran dampa zhugste in,
Ciazhuna nyeranni ospe thimscadgun dzadte innog.
6 Khongunni Konchoggi mi tan lunstonpa gunni thag phos pasan,
Nyeranni khongunla thag thunna sals, kabo ospa in.
" Tene ne chodthi kane skadciggi,
"Kye Tsoo Konchog kunwan
Denbaa nyeranni thimscadgun ospa
Tan tanpo innog" molin tshor.

8 Tene phonya zhipe gormoe nanna yodkhanbo nyimeka phos pasan, teboe
tshadpoe mitshanma mea tshigcugs. 2 Innar) te tshaddi tshigkhan tshanme,
khoranni sdigpagunnika gyodpa coste i rdugnal tshanmeka wancha yodkhanni
Konchogga stsiwa macoa, khonni tshanboa rman tabdug.

10 Tene phonya snape gormoe nanna yodkhanbo jigsnancanni semscanni
thissika lugstanspa khoe gyalsid ganpo mundiggi kabs tans. Khoe
khanyankhangunni zugzer chenmo yoncespoe, ranni Icegunla soga tabs. ' Yan
khongunla rdugnal chenmo tan churgan yodcespoe, khongunni namkhaa
zhugskhanni Konchogga rnan tabs, innan khonrangunni las nanpagunnika gyodpa
coste Konchog chogsla sem magyurs.

12 Tene phonya dugpe gormoe nanna yodkhanbo yuphretassi ltsanspo chenmoe
nanna phos pasan, ltsanspobo skams, teboe zhaste shar chogssi gyalpogunla
khorangunni magmigun gagskyil medpa, lo chogsla khyonnyan. 13 Yan ne dug,
jigsnancanni semscan tan zusme lunstonpa sumkoe khane Baalpa tsogssi
tshitu semsnyidgun binin thon. '* Tegun halasshessi stagsgun stancesla khyud
yodkhanni rdudgunni semnyidgun innog, yan tegun jigstennika gyalpo tshanma
yodsa sonte Tsoo Konchoggi gyabgalla Konchog kunwanni tagpo thimscaddi
zhagga, mag tancesla dzomcugs. 3-8 Khongunni gyalpo tshanma ibripe skaddi
nanna Armagedon zerkhanni nassaboeka dzomcugs.

Tsoo Yeshui mols "Ltosshig, na hunmedla skunma tsogsla yon zane, ljernyalla
thelba michacessi phia, shan coste Koslag daldig borkhangun cinlabscan in.

17Yan phonya rdunpe gormoe nanna yodkhanbo lunspoe nanna phospa,
chodkhanni nanne Konchoggi zhugsthissi kane skad chenmozhig cunste mols, "Ta
dub tshar." 18 Tene skamlaggi od, dugldirkhanni skad yar tezug sangul jigspazhig
jigstennika yons, kabo i jigstennika mi dzadpane pharla dagsa tshogpa mane
mayonskhanzhig. ' Mincanni Babelonni gyalsabo posumma bud, yan gyalkhams
tshanme gyalsagunnan rdibste sor. Konchoggi Babelonpagunni sdigpagun rjed
marjed pasarn, khonni khongunla khonni maa thugsso sante channi ganste
yodkhanni donskyogpo thun cugga dzads. 2° Yan sangulli zhaste tsholin (Yanna
chui skorte yodkhanni sacha) tshanma tshoe nanna nubte son), yan rigun storte
mane mathon. 2! Serraru rere halam kyilo 45 Icinte yodkhan, namne migunnika
babs. Te serrarui jigsnancanni rdugnal thoncespoe khongunni Konchogga rnan
tabs.

Zugstsonma tan jigsnancanni semscan.
17:1 ne 13

1 Gormo yodkhanni phonya rdunni tone cig na yodsa skyodte mols, "Iru yon,
1 7 ltsanspo manpoe thama chagste yodkhanni mincan bumo zugstsonmaa"
chadpa phogcespo khyoranna ne stanin. 2 Jigstenni gyalpo tshanme, te bumo
nyampo lusdel nanpa cos, yan raroskhanzhig, samba medkhan gyurra tsogsla
jigstenpa tadpa medkhangun, te bumoe scodpa nanpe stinranne son."

h17:1 mincanni bumo zugstsonmabo ni Rommi gyalsa jigspo zerte innog.

3 Semsnyiddi nanna naa te phonyaboe ristonzhigga thidte khyerra dzads. Teru
na jigsnancanni semscan marpozhigga zhonkhanni bumozhig thon, te semscanboa
go rdun tan raco rcu dug, yan zugspo ganpoeka Konchogga dadlog zhukhanni
mingun Griiste dug. 4 Te bumoe marpo tan nonpo' doggi Kos ma Idemo gonte ser,
mutig, rincan thardo yodkhanni gyancha tagste lagpe nanna khoe lusdel nanpe
khamlog tan tshitu lasgun ganste yodkhanni serri kore khurte dug. ® Te bumoe
thodpeka hagocesla ma kagspo yodkhanni, minzhig Griiste dug. Tebo ni,

"Mincan Babelonni gyalsa jigspobo ni zugstsonma bumogun tan

Jigstenpagunni khamlog lasgunni ama innog."

6Ne thon, te bumobo Konchoggi migunni thag thunste raroste dug, kagun Yeshui
spanpo tancespoe sadte inpin. Tebo thonte naa halas yan handan son. 7 Phonye
na mols, "Khyoran cia halaste handan chad? De khyoranna te bumobo tan kho
zhonte yodkhanni go rdun tan raco rcu yodkhanni jigsnancanni semscan nyiskoe
sanwabo hagocugin. & Khyoranni thonkhan jigsnancanni semscanbo snunmazhig
sontea yodpin, dagsa medte innog, innan kho thil medkhanni tincan sadonni nanne
binin, yan Konchoggi kho tusgyunni phia thestor dzadin. Jigsten machagssi san
snunla, thamedpe mitshee speche nanna min Griiste medkhan jigstenpagunni te
jigsnancanni semscanbo thonnacig halasin, ciazerna kho snunmazhig yodpin,
dagsa medte innog, innan yanskyar yonin."

9 Phonye tarunnan mols, "Igun hagocesla khyozhagun shesrabscan rig yongos:
jigsnancanni semscanni go rdunko ni ri chunun rdun innog, kaboeka te bumobo
dugste wansullad. Te go rdunko ni gyalpo rdunnan innog. ' Gyalpo snabo shite
dugpaboe wansulin innog, yan rdunpabo ni binces innog. Innan khoe wansulcessi
tuspo nyununzhig mane miyon. ' Snunmazhig sontea yodkhan jigsnancanni
semscan marpo, innar dagsa medkhanbo ni gyalpo gyadpabo innog. Khoe zhan
rdunko tsogsla wansulin, innan Konchoggi khoan thestor coa dzadin. '2Khyoranna
thonkhanni raco rcubo ni tarun tshogpa wan masulkhanni gyalpo rcu innog. Yan
tegunla jigsnancanni semscan nyampo tus nyununzhiggi phia wansulcesla wancha
tanin. 13 Te gyalpogunni jigsnancanni semscanla khorangunni khyud tan wancha
gun tancesla khachamsin."

Lugua gyalkhaa thob.
17:14 ne 18

14 Jigsnancanni semscan tarn gyalpo rcukoe lugu nyampo mag tanin, innan lugua
tegunnika gyalkhaa thobin. Ciazerna khon ni Tsoogunni Tsoo tan gyalpogunni
gyalpo zhugste innog. Khonni bodda dzadte Idamma dzadte khonni nanna
idshes cokhangun khon nyampo dugin. ® Tene te phonyaboe naa mollarag, "Te
zugstsonma dugste yodkhanni Itsanspogun ni migun, mitshogsgun, gyalkhamsgun
tan skadrigsgun innog. '8 Raco rcu tan jigsnancanni semscanni, te zugstsonmaa
naphrad coin. Khongunni khoe kane citshanma kogste kho ljernyal coin, yan
khoe shagun zoste laglusgun mea sagin. 7 Konchoggi thugsthadpo dubcesla,

i17:4 tetsogs doggi Koslaggun gyalpogunni gonnanog.

khonni te wansulpagunni snyinni nanna thabshig Idinna dzads. Konchoggi kagun
danda dubcessi phia khongunni wanchagun jigsnancanni semscanboa tancesla
khachams cugga dzadin. '8 Yan khyoranni thonkhanni bumobo ni jigstenni
gyalpogunnika wansulin yodkhanni gyalsa jigspobo innog.

Babelonni gyalsa jigspo thestor dzads.
18:1 ne 8

1 Te stinne ne yan phonyazhig ma wan chenmo nyampo namkhane babsin
1 8 thon, yan khonni Idanssi jigsten ganpo oddi gan. 2 Te phonyaboe kuco sante
salin mols,
"Mincan Babelonni gyalsabo thestor sonte
Tebo rdudgun dugse nassa,
Gonzhugsgunni dansa
Yan tshitu tan khamlog cagunni tshans gyur.
3 Jigstenpa tshanma te bumoe lusdel nanpe
Chan thunste raroste dug.
Jigstenni gyalpo tshanme, te bumo nyampo lusdel nanpa bors.
Yan te bumoe gyunor manpoe wanboe,
Jigstenni tshonpagun chugpo gyur."
4Tene na namkhane yan sunskadciggi molin tshor,
"Ne migun, te bumoe sdigpe nanna des midesshessi phia,
Te gyalse nanne binte yonshig,
Te mane khyozhagunnarn, te bumo nyampo chadpa phogin.
5 Ciazerna te bumoe sdigpagun manpo sonte
Namkhaa tshogpan lebste innog.
Yan Konchoggi khoe las nanpagun rjiedda madzads.
6 Khoe zhanmagunla nanpa cokhan tsogs, kho nyampo cos.
Khoe cokhanni nyildabbo kho nyampo cos.
Yan khoe nagssi kore thuncugkhanbo nyildab coste khoa thuncug.
7 Te bumoe khoranna spal tar) gyunor thobkhan
Danda khoa bardo tan rdugnal ton,
Ciazerna te bumoe khoranni snyinni nanna phoso coste,
'Na ni gyalmo thissika dugste in.
Na ni anemaranmo man, yarn naa mane tsherkha co migos' zerdug.
8 Tennaboephia zhagciggi nanna
De te gyalse migunla zumo, shices,
Semstsher tan muge gunni chadpa phabin.
Me te gyalsabo sag tanin,
Ciazerna te gyalsaa, thimscad salkhanni Tsoo Konchog ni stobscan in."

Babelonni phia nus.
18:9 ne 24

9Te bumo nyampo lusdel nanpa tan khoe gyunorgunnika thadpo cokhanni
jigstenni gyalpogunni, bebalonni tudpa binin thonste khoe phia nyanan coste nuin.
10 Tegunni te bumoboe chadpa santebo thonte jigste thagrinna dugste nuinzhig
zers,

"Wa tagpo gyalsa tsamshiggi jigsnan jigsnan,

Babelon gyalsa jigspo,

Tus ma nyununzhiggi nanna

Konchoggi khyoranna chadpa sals."

1 Jigstenni tshonpagunnian Babelonni phia nuin, tsherkha coin, ciazerna
tanepharla khongunni calag nyokhan suzhiggan milus. "2 Sperna ser, mul, thardo
rincan, mutig, rincan gyalpogunni Kos tan Koshen, tizhim shinni rigs tshanma,
lanpoche soa cokhanni calaggun, rincan shingun, ragan, Icags tan rdoa kamaru,
13yar] dalcini, masale rigs, spos, mer zerkhan tizhimcan mar, pharnkensens
zerkhan tizhimcanni spos, rgunchan tan oliwwi marnag, meda tan toephe, Baalan,
lug, sta tan shinsta gun tan, tsheyoggun, i tshanma gyalse nanna nyobtshon
tancessi phia khyonnadpin. 4 Yan tshonpagunni tarunnarn skad chenmo nyampo
zers,

"Wa Babelon, khyoranni dodpa cokhanni

Shintoggun medkhan sonte innog.

Khyoranni chugnoms tan gyunor tshanma stor

Yan logste mane mithob."

15 Te gyalse nanna tshor) tanste chugpo gyurkhan tshonpagun, jigsnancanni te
gyalse chadpaa jigs pasan thagrinna dugste nuin nyanan coin '6yan tsherkha
coste zerin,

"Wa tagpo gyalsa tsamshiggi jigsnan jigsnan.

Koslag rincan karpo, nonpo tan marpo,

Yan ser, rincan te rigs tan

Mutig tagskhanni bumoe

7 Gyunorgun sibciggi nanna, medkhan son."

"Te tuzingunni uskyon, tenanna dulkhanni migun, tuzin sulkhan tan tsho gyudte
pene cokhan gun, maa thagrinzhigga lanste dugin. '8 Gyalsabo mea zhente tudpa
binin thon zane, khongunni nuin zerin, "l gyalsa tsogssi jigspo gyalsazhig mane
meddo." 19 Khongunni nuin tsherkha stancesla ranni goeka thalba yogste zerin,

Wa tagpo gyalsa tsamshiggi jigsnan jigsnan.

Tuzinni dagpo tshanma te gyalse gyunor,

Tsho gyudte ino anoa skyalcespoe chugpo gyurte inpin.

Khoe norgun sibciggi nanna, medkhan dzads."

20 Skadciggi mols,
"Namkhe nanna yodkhangun, te gyalsa thestor chakhanboeka thadpo coshig.

Konchoggi migun, skutshabsgun tan lunstonpagun thadpo coshig.

Ciazerna khyozhaa gyabgal cocespoe

Konchoggi khoa thimscad dzadte innog."
21 Tene phonya jigspozhiggi ranthaggi rdoa tsogsshig khurte, tebo gyatshoe nanna
phanstans yan mols,

"Tenna tsogssi shed nyampo Babelonni gyalsa jigspoboan thurla

Mane mithobcessi phia phanin,

22 Tar yodkhanni rolmoi skad,

Lutankhan, linbu phukhan, tun phukhan gun

Te gyalse nanna yanskyar mane mitshor.

Las snatshogs cokhanni migun yanskyar mane mithob.

Ranthaggi skaddan yanskyar mane mitshor.

23 Skyontse odpo yanskyar mane mithon.

Thadpocanni magpa tan bagmi

Skadgunnan yanskyar mitshor.

Khyoranni tshonpagun jigsten ganpoe nanna

Tshanmesan mincan tan wancan gun inpin.

Yan khyoranni jadu coste,

Jigstenpa tshanmala gobskor tans.

24 Khyoranni sangunni nanna Konchoggi

Lunstonpa tan khonnika tadpa cokhangunni thag

Matshad jigstennika mi sadkhan tshanme thag gyugdug.

Namkhe nanna gyalkhe lu tans.
19:1 ne 10

1Te stinne ne namkhe nanna mitshogs chenmoe kuco tsogs tshor kagunni
1 9 zerrarag,
"Tsooa stodpa phulshig,
Tharpa, zirrjid tan wan
Nadanni Konchoggi innog.
2Khonni thimscadgun ni ospa tan tanpo innog.
Khonni te zugstsonma jigspo gyalsa Babelonla thimscad dzads,
Kaboe lusdel nanpe lasgunni
Jigstenpagunla sdigpe lammika dulcugs.
Konchoggi te bumoboa, khonni zhabstogpagun
Sadcessi tshabsla lansalte innog."
3 Khongunni yanskyar shed tan zers,
"Tsooa stodpa phulshig,
Te gyalse nanne tudpa tusgyunnegyun binin."
4Tene te sponbo 24 tan sog yodkhan zhiboe zhugsthissika zhugskhan Konchoggi
skundunla chagphuls yan khonna colin mols,
"Amen, Tsooa stodpa phulshig."

5Tene gyalthissi kane i sunskadpo tshor,
"Konchoggi zhabstogpa, Konchogga jigskhan,
Nyamshun tan jigspo tshanme nadanni Konchogga stodpa phulshig."
6 Tene ne mitshogs chenmo, chu tagpo gyugkhan, dug tagpo Idirkhanni skad
tsogssi skadzhiggi molin tshor,
"Tsooa stodpa phulshig,
Tsoo nadanni Konchog kunwanni wansulla dzaddug.
7Yonshig, nadangunni thadpo tan skyidpo coin,
Yan nadangunni Konchogga spal tonshig.
Ciazhuna lugui bagstonni tuspo ran tsharte
Khonni bagme khonran khonni phia daldig dzadte innog.
8 Bagmaa Koslag rincan: karpo tar stsanma
Gonnala sals." (Koslag rincanbo ni, Konchoggi
Migunni chaglas tanpogun innog).
9 Tene phonye na mollarag, "lbo Griis, lugui bagstonni donla bodkhangun
cinlabscan in." Khonni yanskyar mols, "Tegun Konchoggi molkhanni kagun innog."
10 Tene ne khonna colcesla khonni zhabssika gyelpin. Innan khonni mols, "Naa
col macol. Yeshui skorla spanpo tancessi nanna stanpo dugkhan khyoran tan
khyoranni spungun tsogs nan Konchoggi zhabstogpa zhig in. Konchog cigpoa col,
ciazerna Konchoggi thugnyiddi Yeshui skorla spanpo zhanmagunla tancessi khyud
sallanog."

Sta karpoeka zhonkhan.
19:11 ne 21

" Tene naa namkhaa beste thon, sta karpo yan teboeka zhonkhanboe tshanla
idshescan tan tanpo zhurug, ciazerna khonni, ospa nyampo thimscad dzadte
tanpoe magpo salla dzaddug. '2Khonni mig ni, mee meldab tsogs yan khonni uika
thorshog manpozhig dug. Khonnika Griiste yodkhanni minni tonbo khonran manpa
yansuar shessa midug. '3 Khonni thaggi nanna cugste yodkhanni namzaa gonte
dug, yan khonni tshanla Konchoggi ka zhurug. '* Namkhe magmi, sta karpoa
zhonte Koslag karpo stsanma rincan gonte yodkhangun khonni stinranne yondug.
5Yan idshescan tan tanpo zhukhanboe zhalne rai nonpozhig bindug, kabo khonni
gyalkhamsgunla phamkalcessi phia kolin. Yan "Khonni chatshan wancha nyampo
wansulla dzadinJ" Kunwar Konchoggi thugsso chenmoe nasse nanna sta karpoa
zhonkhanboe tegun rgun tsogsla tsirra dzadin. '8 Khonni shaldig tan Kossika i
minbo Griiste dug, "Gyalpogunni gyalpo tan Tsoogunni Tsoo."

7 Tene ne phonyazhig nyimeka zhanste thon, khonni nam thompe nanna urin
yodkhanni cagunla skad chenmo nyampo bodda dzads, "Yon Konchoggi dontan
chenmoe phia ika dzomshig. '8 Gyalpo, magmi sponbo, magmi tagpo, stagun tan
tegunla zhonkhan, ranwancan tar tsheyog, nyamshun tan jigspo tshanme shagun
zala yonshig."

19:15 sungurri speche 2:9

19 Tene ne te jigsnancanni semscan, jigstenni gyalpogun yan khongunni
magmigun, sta karpoeka zhonkhan tan khonni magmi gunni gyabgalla nolcesla
dzomin thon. 20 Innar te jigsnhancanni semscan tan khoe lunstonpa zusmabo
zums, kaboe jigsnancanni semscanboe tshabsla halasshessi ltas minda minda
stannadpin. Te ltasgunni migunla gobskor tans pasan, khongunni jigsnancanni
semscanni stagspo cocugste khoe skundaboa chagphuls yan cols. Jigsnancanni
semscan tan khoe lunstonpa zusma nyisko sontea muzi mea zhenin yodkhanni
tshoe nanna phans. 2'Yan sta karpoeka zhonte yodkhanboe zhalne binin
yodkhanni raibo nyampo khoe magmi tshanma sads. Yan sha zakhanni ca
tshanme khongunni rogun tshimstshims zos.

Lo stoncig.
20:1 ne 6

1Tene na yan phonyazhig namkhane babsin thon, khonni chagga thil

20 medkhanni tincan sadonni kulig tan Icagthag Icinte chenmozhig namste
dug. 2Dug kaboa snunme tussi rul, ya rdudgunni goba, ya shetan zerrad, khonni
zumste, lo stonciggi phia khoa Icagthag nyampo tags. 3 Lo stoncigpo tshartshar
tshogpa shetanni gyalkhams tshanme migunla gobskor mitancessi phia, te phonye
kho thil mane medkhanni tincan sadonni nanna phans, yan khaa kabste thetse
gyabs. Te tuspo tsharte stinne kho sibciggi phia philogga bin cugga dzadgos.

4Tene na namkhe nanna, thimscadcessi wan salla dzadkhangun
zhugsthisgunnika zhugste thor. Yan na go cadkhan migunni semsnyidgun thon,
ciazerna khongunni Yeshui spanpo tanste Konchoggi ka shadte inpin. Khongunni
jigsnancanni semscan ya khoe skunda chag maphuls, matshad khoe stagspoan
khorangunni thodpa ya lagpeka co macugs. Khongun sontea lans, yan Mashika
nyampo lo stoncig wansuls.

5Khongun ni, shite lanskhan tanporan innog (Te lo stoncigpo tshanste mane
luste yodkhanni shikhangun sontea milans) ® Gome sontea lancessi nanna
thuskhanni migun cinlabscan tarp dampa innog, ciazerna khongunnika lan nyispa
shicespoa wan mane medkyag, matshad Konchog tan mashike lamagun gyurte lo
stoncig tshagpa Mashika nyampo wansulin.

Shetanla phamkals.
20:7 ne 10

7 Lo stoncig tshannadarn shetan tsonne phudin. 8 Kho jigstenni chogs tshanme
gyalkhamssi migunla gobskor tannala gog tan Magog zerkhanni nasseka chen.
Khoe mitshanma chogshigga maggi phia dzomcugin, kabo tshoe thama yodkhanni
pema stsi minyances tsogs manpo yonin.  Jigstenni chogs tshanmane khongun
binste Konchoggi migun tan khon thugnyessa dzadkhanni gyalsaboa skors, innan
namkhane me thurla babste, te magmigun thestor coa dzads.

10 Tene mitshanmala gobskor tankhanni rdudgunni goba, muzi mea zhenin
yodkhanni tshoe nanna phans, kaboe nanna jigsnancanni semscan tan lunstonpa

zusma gun phanste inpin. Yan khongunla tusgyunnegyun nyintshan medpa rdugnal
thonin.

Fhimscaddi zhag.
20:11 ne 15

" Tene ne zhugsthis karpo tagpozhig tan teka zhugskhanbo thor. Khon jallacig
jigsten tan namkhaa gun khonni dunne shorte son), yan tenepharla suzhiggian
tegun mathon. "2 Tene na shikhan jigspo tan nyamshun migun, Konchoggi
zhugsthissi dunla lanste thon. Yan specha phekhangunni toa thamedpe mitshee
spechaboarn dug. Spechagunni nanna khongunni coskhangun dia dzadte yodkhan
nanzhin, khongunla thimscad saldug. '3 Gyatshoe tenanna shikhanni migun
phuds, yan shices tan shikhangunni nassean shikhanni migun phuds. Te shikhan
tshanmaa khorangunni las nanzhinla thimscad salla dzads. 4 Tene shices tan
shikhanni nassa gun me barin yodkhanni tshoe nanna phans, i tshoboa shices
nyispa zerranog. '® Thamedpe mitshee speche nanna min Griiste medkhangun,
me barin yodkhanni tshoe nanna phanna dzads.

Yerushalem soma.
21:1 ne 27

1Tene na namkhaa soma tan jigsten soma gun thon. Snunla yodkhanni

2 1 namkhaa tan jigsten medkhan son, yan gyatshoan storte midug. 2Bagma
khoranni magpe phia zabste Idemo cokhan tsogsla ne gyalsa dampa, Yerushalem
soma namkhane Konchoggi skundunne babsin thon. 3 Yan na zhugsthissi kane
skad chenmozhiggi molin tshor, "Ta Konchoggi zhugse nassa migunni toa dug, yan
khon migun nyampo zhugsin. Khongun Konchoggi mi tanp Konchog khongunni
Konchog gyurin, yan Konchog khonran khongun nyampo zhugsin. 4 Khonni
khongunni migne chimagun phia dzadin. Teru shices, ya rdugnal, ya nuces, ya
zugzer miyorn, ciazerna i tshanma mane medkhan sonte innog.

5Zhugsthissika zhugste yodkhan Konchoggi molla dzads, "Ltosshig ne
citshanma soma coad." Yan khonni naa mols, "Ibo Griis ciazerna i spera tshanma
idshescan tan tanpo innog."

6Khonni naa yan mols, "Ta citshanma dub tshar. Na ni alpha tan omega in,
gozugne pharla yodkhan yan thama tshogpa luskhan. Skomste yodkhangunla ne
mitshe tankhanni chumiggi chubo chonla tanin. 7 Gyalkhaa thobkhangunla i cinlabs
tshanma thobin, yan na khonni Konchog tan khongun ne tugu gyurin. 8 Innan zun
tankhan tshanma, jigsbud, tadpa medkhan, tshitu scodpa, misad, lusdel nanpa,
jadu cokhan, tan skunda colkhan gun muzi mea zhenin yodkhanni tshoe nanna
phanin, kaboa shices nyispa zerrad.

9Yan stinjuggi rdugnal rdunni ganskhan gormo khurte yodkhan phonya rdunni
nanne cig yonste naa mollarag, "Iru yon! De khyoranna bagma, lugui namabo
stanin. 10Yan khonni na thugnyiddi nanna maa ri thonpozhiggika khyerra dzadte
na namkhane Konchoggi skundunne babsin yodkhan gyalsa dampa Yerushalembo

stanna dzads. "' Te gyalsabo, Konchoggi zirrjiddi nanna tha rincan tsogsla
thachemchem corug, kabo shel tsogs salpo yodkhan yashab zerkhanni tha
tsogs dug. "2 Gyalse kyanrabo manste thonpo tan sante dug, kaboe gyasgho
rcugnyispo phonya rcugnyissi sunste dug. Israelpe mirigs rcugnyissi mingun, te
gyasghogunnika Griiste dug. '3 Shar chogsla gyasgho sum, car chogsla gyasgho
sum, lo chogsla gyasgho sum, yan nub chogsla gyasgho sum dug. "4 Yan te gyalse
kyanraa, stsigssmar) rcugnyis dug, tegunnika lugui skutshabs rcugnyissi mingun
Griiste dug.

5Naa spera tankhanni phonyaboe khoranni chagga, gyalsa, teboe gyasgho tan
kyanri tshadgun tabcesla, serri tshad tabcessi berkazhig namste dug. ' Gyalsabo
tubzhi, kaboe zhan tan rin tan thon gun danda dug. Phonye gyalsabo tabbacig,
teboe zhan, rin tan thon gun danda, kilomitar 2,400 bin. '7 Khonni kyanrabo tabs,
tebo mitar 70 zhancan dugpin, tegun tabcesla phonye mi kolkhanni tshad tabcespo
kolla dzaddug. '8 Kyanrabo thardo rincan yashab zerkhan, yan gyalsabo ser kyanni
stsigste dug kabo shel tsogs salpo dug. '° Gyalse kyanri stsigssmangun thardo
rincan sna 12 nyampo stsigste Idemo coa dzadte dug. Stsigssmanssi thardogun,
tanpo jaspar, nyispa nilim, sumpa aget, zhipa emerald, 2% snapa onigs, dugpa
karnelian, rdunpa risolet, gyadpa yu, rgupa topaz, rcupa tisopres, rcugcigpa jesinth
tan rcugnyispa amethist gun innog. 2! Yan gyasgho rcugnyispo mutig rcugnyis, yan
te gyasgho rere mutig chenmo ciggi dzadte dug. Te gyalse lam tan san gun shel
tsogssi salpo serri dzadte dug.

22na tenanna chodkhanzhig mane mathon), ciazerna Tsoo Konchog kunwan
tan lugu khongunni chodkhan innog. 23 Te gyalsaboa nyima ya Izawe oddi
ghosdom midug, ciazerna Konchoggi zirrjiddi, te gyalsabo odcan dzadte
lugu ni teboe skyontse innog. 24 Yan gyalkhamssi migun te oddi nanna dulin.
Jigstenni gyalpogunni khoranni gyunorri spalgun, te gyalse nanna khyonjin.
25Te gyalse gyasghogun mane cugga manog, ciazerna teru tshan mane
medkyag. 26 Gyalkhams khorangunni ster tan gyunorri spalgun, te gyalse nanna
khyonin. 27 Danpa ciggar tenanna cha micug, matshad thelbe las cokhan, ya
zun tankhangunnan. Innan lugui thamedpe mitshee speche nanna min Griiste
yodkhanni migun tenanna chanyanin.

Sog tankhanni Itsanspo.
22:1 ne 6
22 1Tene phonyaboe na, sog tankhanni chu gyugkhan Itsanspo, shel tsogssi
lagmo, Konchog tan lugui zhugsthissi kane binkhanbo stanna dzads.
2Tebo thurla gyalse gyalammi skyilne gyugdug, yan ltsanspoe Idaldo nyiskoa

sog tankhanni Icanma skyeste dug, kaboa lo ciggi nanna stonthog rcugnyis
smindug. Lzawa rere nanna stonthog rere, yan teboe lomagun, gyalkhamsgun

k21:24 yeshaye speche 60:3 ne 5 nannan innatussi skorla dia dzadte yodte innog kabone Yeshui
Yerushalemmi gyalse nanna wansulla dzadin yan jigstenni gyalkhaggunni khonrangunni gyunorgun
tenna gyalse nanna khyonin yan tegun Konchoggi oddi nanna dugin.

phancessi phia smanni tshulla koldug. 3 Konchoggi rantabba dzadkhanbo
medkhan chen, ciazerna Konchog tan lugui zhugsthisgun teru yodte innog, yan
khonni zhabstogpagunni khonna colin. 4 Khongunni Konchoggi zhaldon jalin, yan
khonni tshan khongunni thodpeka diin. ® Teru tshan mane miyon, yan khongunla
skyontse ya nyime oddi ghosdom michaa, ciazerna Tsoo Konchog khongunni odpo
innog. Khongunni gyalpogun tsogsla tusgyunnegyun wansulin. © Tene phonyaboe
na mols, "Khyoranna tshorkhangun idshescan tan tanpo in. Lunstonpagunla
shadcessi longun salla dzadkhanni Tsoo Konchoggi, gyogspa cuncescangun
shadcesla khonni phonyabo, khonranni zhabstogpagunla kalla dzads."

Yeshu skyoddug.
22:7 ne 21

7 Lugui mols, "Ltosshig na ni gyogspa yonin. | speche mayon lunstan
dzadkhangun, khanyankhangun cinlabscan in."

8| tshanma na Yohananni tshor yar thon. Tegun tshorracig yan thonnacig,
naa tegun stanna dzadkhanni phonyaboe zhabssi dunla chagphulcesla gyelpin.
9Innan khonni na mols, "Man! Naa tezug maco. Narn khyoran tan khyoranni
spun lunstonpagun tsogsla, Konchoggi zhabstogpa zhig in, matshad i speche
nanna Griiste yodkhan sunkhangunnan, Konchog cigpoa col." 10 Tene khonni
na mols, "I speche nanna Griiste yodkhanni mayon lunstangun sanwe nanna
mabor ciazerna igun danda dubcessi tuspo nyemo dug. "' Danpa cokhangunla
nanpa cocesne maghag, las stsogpo cokhangunla las stsogpo cocesne maghag,
tanpo cokhangunla tanpo cocesne maghag, dampa inkhangun dampa gyurcesne
maghag. '2 Yeshui mols, "Ltosshig, na gyogspa yonin, yan mi rerea ranranni las
nanzhinla tancessi solras ne lagga yod. '3 Da ni alpha tan omega, tanpo tan thama,
gozug tan stinjug in. ¥ Kosgun thuste khoran stsanma cokhangun cinlabscan
in. Khongun gyalse nanna gyasghogun gyudte chacugga dzadte sog salkhanni
Icanme kane khazasgun zen. 15 Jadu cokhan, lusdel nanpa cokhan, misad, skunda
colkhan, zunma dampe mitshe phudkhan, te khyi tsogsgun gyalse philogga lusin.
18] longun chostshogsgunla shadcessi phia na Yeshui, naranni phonya khyorannika
kalpin. Da ni gyalpo Dabid tan khoe purgyud cuncugkhan, yarn namlanssi skarma
Idanshanbo in." 17 Dampe thugnyid tan mashike bagma (Yanna khonnji chostshogs)
gunni zerdug, "Yonshig." | lon tshorkhangunlan zercug, "Yonshig." Skomskhangun
yoncugshig, yan thunna thadkhangunla sog tankhanni chu chonla thuncugshig.
8] speche nanna Griiste yodkhanni mayon lunstanni spera tshorkhangunla na
Yohananni spanpudin zerrad. | speche nanna Griiskhangunnika theba sagste
dikhangunla Konchoggi i speche nanna Griiste yodkhanni rdugnalgun salin. 19 Yan i
speche nanna Griiste yodkhanni mayon lunstangunni nanne thente madikhangunni
kane Konchoggi i speche nanna molkhanni sog tankhanni Icanme skalla tan
dampe gyalse nanna dugcessi thobtanbo thenna dzadin.

20| Griiskhan tshanme spanpo salla dzadkhanni Yeshui molla dzads, "Ona na

gyogspa yonin."

De lantanspin, "Amen, kye Tsoo Yeshu skyodda dzad."
21Ts00 Yeshui thugrje Konchoggi migun nyampo lusshig, amen..

